
						위키문헌 ― 우리 모두의 도서관.

					

					


					
					
					이 페이지는 아직 교정을 보지 않았습니다
孿子靣𧳖必同良由胎之養同也一邦之人習尙相
近養胎之食物爲敎也一代之人品格相近養胎之
見聞爲敎也此三者胎敎之所由見也君子旣見胎
敎之如是其皦而猶不行焉吾未之知也孿騷汗反養同之養
去聲尙亦去聲由見之見音現皦皦通音皎
孿雙生也戰國䇿曰孿子之相似唯其母知之良
信也邦邑也習尙謂習俗之所尙如𣈆魏儉嗇燕
趙悲慨是也食物姙婦所食之物爲敎言自然之
効有如胎敎也一代一時也禀格謂所禀之氣格
如西漢重厚東𣈆淸虛是也見聞姙婦之所見所

